
 ڊاكٹر غفور ميمڻ
 

 ÊئÞôÔå íî ۽ ÂìÇس �Äدارن ðºن ذðµôàô� òìîن
 

Abstract 
 

Intelligence qualities of Shah Latif and his characters  

 
 Modern psychology proves that there is more intelligence in human 

being that represents the different qualities in him. He who doesn’t have good 
IQ doesn’t mean that the person is dull. The global era is much more con-
flicted and excited. Man is indulged in stupid competition and becomes routi-
nized person this is crisis of identity. Person has lost his spirit, therefore per-
son has much more need of EQ (Emotional intelligence) and SQ (Spiritual 
intelligence) and also he should have awareness about PQ (Physical intelli-
gence). Then and there we would know the meaning of life.  

History of Sindhi literature shows many characters which have their 
own ups and downs. Shah was a major character. He introduces many stories 
of territory of Sindh which are symbols and Signs of wisdom, intelligence, tact, 
struggle and other mystical approaches.  

My researches area is connected to other subjects. It has landscape 
area. Absolute literature is nothing. Writer and academic reader must know 
about other subjects like natural science, normative science, and social sci-
ence. So this research paper is connected with socio psychology and the inner 
power of man. 

Shah Latif is genius poet. He reflects the true nature of man, intelli-
gence of characters, thought content  in this research I described the various 
types of intelligence of the story characters of Sindh which can give us aware-
ness about the different aptitude . 

 

انـهـن .   روح.   4دل ۽ .   3دمـاغ، .   2جسم، . 1اظهار جا چار عنصر آهن، انساني 
سڀني عنصرن کي فطرت ۽ سماج سان وهنوار لا هر عنصر کي پنهنـجـو كـم سـونـپـيـل 

انسان جي سڄي شخصيت ۽ سندس نفسيات انهن چئن عنصرن جي كاركـردگـي .   آهي
علم نفسيات موجب جسم جي نمائندگي سندس خود كار حياتياتي .   تي منحصر آهي

نظام ذريعي ٿيندي آهي،  دماغ جي نمائندگي ذهن جـي ذريـعـي ٿـيـنـدي آهـي،  دل جـي 
نمائندگي جذبـن ذريـعـي ٿـيـنـدي آهـي  ۽ روح جـي نـمـائـنـدگـي انسـانـيـت، احسـاس، پـاڻ 

علم نفسيات ۾ انهن چئن عنصرن کي هن ريت . سڃاڻڻ ۽ خدا ترسي ذريعي ٿيندي آهي

 :سڃاتو  ويندو آهي
      IQ Mental Intelligence)(  دماغي ذهانت .1
  EQ Emotional Intelligence)( جذباتي ذهانت .2
                     Physical Intelligence (PQ)  جسماني ذهانت  .3
                      Spiritual Intelligence (SQ)  روحاني ذهانت  .4

وجـدانــي :   انـهـي کــان عـلاوه  ٻـيــون بـه كــيـتـريــون ئـي  ذهــانـتـون آهــن، جـهــڑوڪ
ذهانت، لسانياتي ذهانت، منطقي ذهـانـت، مـوسـيـقـي جـي ذهـانـت،  پـنـهـنـجـي ذات کـي 

 .پرکڻ جي ذهانت ۽ قدرتي نظارن کي پرکڻ جي ذهانت وغيره
 

  : IQ  -دماغي ذهانت  .1
اسان جو ڏسڻ، محسوس كرڻ، سوچڻ، تجزيو كرڻ، ٻولي سـکـڻ، ڳـالـهـائـڻ، 
حاضر جوابي،  پڑهڻ  ۽  ياد كرڻ  انهن سڀني جو تعلق ذهني  يا دماغي صـلاحـيـت سـان 

 صـدي جـي آخـر 20آهي عام طور سان هن صلاحيت کي ڏاڍي اهميت ڏني ويندي آهـي  
 کـي ئـي IQ کي ڏاڍي اهميت ڏني ويندي هـئـي، مـاڻـهـو جـي ذهـانـت جـو مـعـيـارIQتائين  

 ئـي جـاچـي ويـنـدي IQ سمجهيو ويندو هو، دنيا  جي عظيم مـاڻـهـن کـي پـرکـڻ لا  سـنـدن
شاگرد جي حاضر جوابـي، حسـابـن .   هئي اسان وٽ تعليم جو معيار به انهي تي رکيل هو

۾ هوشيار، پرولي  يا ڳجهارت  سلڻ وغيـره  اسـان وٽ كـيـتـرا  ئـي قصـا ۽ كـهـاڻـيـون بـه 
انهي ذهانت تي رکيل آهن، جيئن ٻكرار  ۽ بادشاھ جا سوال  جواب، بادشاھ ۽ وزير جا 
سوال  جواب  وغيره، عام طور كامياب  ۽ هوشيار ماڻهو ان کي ئي سمجهيو وينـدو هـو 

 صـدي جـي آخـر ۾  عـلـم نـفـسـيـات جـي مـاهـرن 20.      سٺي هوندي  هـئـيIQجنهن جي  
 سـٺـي نـه هـئـي پـر انـهـن IQ انهي تي غور كيو ته كجهه اهڑيون شخصيتون آهن جـن جـي

تــاريــخ ۾ وڏا كــارنــامــا ســـر انــجــام ڏنــا  آهــن، ســو آخـــر ڇــو ؟  مــثــال طــور  ا يــڈيســـن 
(Edison) آئـنـسـٹـان، )Einstein (  مـائـكـل انـجـلـو ، )Michelangelo    ( ۽ سـگـمـنـڈ فـرائـڈ)

Sigmund Freud   ( تي غور كيو تـه كـهـڑي ذهـانـت آهـي وغيره، تڎهن سائنسدانن انهي
 Intelligenceجنهن هنن کي بلندي تي پهچايو؟ کوج لڳائڻ کان پو اها خبر پئي ته اها    

Emotionalآهي  . 

 : (Emotional Intelligence )جذباتي ذهانت   
جذباتي ذهانت دراصل پنهنجي ذات جي آگاهي، سماجي حساسيت، ٻئـي جـي 

) 1( (Empathy)جڳهه تي پاڻ کي رکي ان جي پنـهـنـجـي درد ۽ سـک کـي سـمـجـهـڻ، يـعـنـي 
پنهنجي ڳالهه کي كاميابي سان ٻئي تائين پـهـچـائـڻ جـي طـاقـت، پـنـهـنـجـي ردعـمـل تـي 
كنٹرول كرڻ، وقت ۽ حالت جي نزاكت  کي سمجهڻ،بهتر کان بهتر حل ڳـولـي كـڍڻ، 

 . مختلف ماڻهن جي طاقت، كمزوري، عزت۽ هلكڑائپ کي سمجھڻ وغيره
ِعام طور سان انھي  کي دماغ جي ساڄي حصي جـي طـاقـت سـمـجـھـيـو ويـنـدو 

 :  جو چوڻ آهي تـ(Stephen R Covey)اسٹيون آر كووي      . آهي
“It was some time described as right-brain capacity, as distinguished 

from left brain capacity. The left brain was considered the more analytic, the 
site of linear thinking language, reasoning and logic, the right brain the more 
creative, the site of intuition, sensing and holistic.” (2)  

جذباتي ذهانت هن دور ۾ انتهائي اهميت اختيار كري چكي آهي، ڇو ته هي 
دور سڌ سماء ۽ واپاري وهنوار جو دور آهي هن ۾ ماڻهو ڏاڍو تكڑو ۽ هر قدم تـي جـلـد 
بازي ۾ فيصلا كندو رهندو آهي، انهي كـري جـذبـاتـي طـاقـت ۾ تـوازن ضـروري آهـي 

 ڏاڍي اهـم آهـي هـن طـاقـت ۾  EQخاص كري انتظامي معامـلـن ۾، رويـن ۽ وهـنـوار ۾  
تــوازن  رکــڻ وارو مــاڻــهــو كــنــهــن ڳــالــهــه تــي  رد عــمــل بــجــا ڌيــان ڏيــنــدو، هــمــدردي   ۽ 

Empathyمسيحائي، ٻئي جي نفسياتي حالت کي سمجهي ساڻس وهـنـوار كـنـدو ،     .EQ 
اها ڳالهه به سيکاري ٿي ته توهان کي پاڻ تي كيترو كنٹرول آهي، ڏکين حالتن ۾ توهان 

جـذبـاتـي .   كهڑو رد عمل ٿا كريو،  ٻئي ماڻهو جي موقف کي كيـتـرو اهـم سـمـجـهـو ٿـا
توهان جبلي ضرورتن ۽ حالتن جي .  آهي)sublimation( ذهانت ۾ اهم شي  مهذب پڻو 

كوڙاڻ کي،  اندر جي طاقت ٺاهي، تخليقي طاقت ۾ كيتري قدر  تبديـل كـري سـگـھـو 
دنيا ۾ كامياب ۽  دائمي اثر رکندڙ اهو ماڻهو رهيو آهي جنهن جي جذبـاتـي ذهـانـت  .   ٿا
 )EQ ( مظبوط رهي آهي. 

 

 :  ( Physical intelligence)جسماني ذهانت     
 توهان جو جسم، بغير حكم جي يا شعوري توجهه جي پـنـهـجـو كـم كـنـدو 
رهندو آهي، توهان جو ساهه کڻڻ  وارو سرشتو، اعصابي نـظـام،  دل جـو ڌڙكـڻ ۽ دمـاغ 

خود بخود پنهنجي كم ۾ رڌل آهن اها توهان جي جسماني ذهانـت آهـي جـيـكـا تـوهـان 
جي ٻين ذهانتن سان ڳنڍيل آهي، جي جذباتي طور توهان توازن مان نكرندا ته جسم بـه 

 . متا ثر ٿيندو
توهان جي  صحت جڎهن خراب ٿيندي آهي ته توهان جي بيماري دراصل  هك 
قسم جو  اشارو هوندو آهي ته هاڻ توهان پنهنجي جسم جي خود كار نظام ۾ مداخلـت 
كريو  پو توهان ڊاكٹر کي ڏيکاريندا آهيو ۽ دوا و ٺندا آهيو پر ساڳئي وقت جسم ۾ 
پاڻ ٺيك ٿيڻ جي خود كار صلاحيت به موجود هوندي آهي دوائون ته  رڳو ان  نظام کي 
مظبوط كنديون آهن اسان جو جسم هك بهترين خود كار مشين آهـي پـر  ٻـيـن ذهـنـي 
حالتن تي ان جو  دارو مدار آهي، اڄ كلهه جسماني ذهانت تي وڌيك توجهه ڏنو وڃي ٿـو 

 .ڇو ته واپاري سماج ۾ جسم به وکر وانگر وكجي ٿو
 

  ( Spiritual Intelligence):روحاني ذهانت   
روحاني ذھانت شخـصـيـت جـي گـھـرائـي، عـقـل، عـلـم، دانـش، انسـانـيـت، پـاڻ 

روحـانـي ذهـانـت، سـڀـنـي .   سڃاڻڻ  ۽ پنهنجـي اھـمـيـت کـي سـمـجـھـڻ  لا ڏاڍي اهـم آهـي
رشـتـا، نـاتـا، احسـاس، جـذبـا، پـيـار، .   ذهانتن جي بهتري لا بنيادي كم كـنـدي آهـي

عبـادت، عـاجـزي، انـكـسـاري  ۽ خـدا تـرسـي  جـهـڑا جـذبـا صـرف روحـانـي ذهـانـت جـي 
 . مضبوطي سان پيدا ٿيندا آهن

ٰروحاني ذهانت، انسان کي معني ڏيڻ لا كوشان هوندي آهي ۽ ساڳئي وقـت 
روحاني ذهانت انسان لا هك اهم ۽ بنيـادي .   لامحدود وسعتن سان ڳنڍي  رکندي آهي

كردار ادا كندڙ آهي جيكا ضـمـيـر جـو آواز بـه بـنـجـنـدي آهـي تــ خـوبصـورت خـواب ۽ 
 . تعمير جي جدوجهد لا به همٿائيندي آهي

 : روحاني ذهانت لا چوي ٿو(William Bloom)وليم بلوم  
“What do I mean spiritual? I simply mean that whole reality and 

dimension which is bigger, more creative,   more loving, more powerful, more 
visionary, wiser, and more mysterious- than materialistic daily human existence” (3) 

انهن ذهني كيفيتن جو مركز ۽ حصول الڳ الڳ آهي  عـام طـور سـان اسـيـن 
سمجهندا آهيون ته اهي ذهانتون صرف قدرتي طور مـلـنـديـون آهـن پـر حـقـيـقـت ۾ انسـان 

صرف حالتون ۽ كوششـون انـهـن .   هك ننڍڙي كائنات آهي ان ۾ هر شي موجود آهي
زندگي جا تجربا ۽ وقت جـو وهـنـوار  بـهـتـريـن اسـتـاد .  گڻن يا اوگڻن کي اڀارينديون آهن

ڏک، سک، وڇوڙو، پيار، نفرت، پسـنـد نـا پسـنـد، .   آهن جيكي  توهان کي سيکارين ٿا
موت، بيماري، غربت، اميري، طاقت  ۽ هيڻائپ اهي سڀ تجربا آهن جيكي انسان کـي 
سيکارين ٿا پر شرط اهو آهي ته  انسان انهن حالتن مان پرائي ۽  مشاهـدو كـري جـيـكـو 
ماڻهو پنهنجي بصارت وسيع رکندو، حواسن کي صحيح طرح استعـمـال كـنـدو، جـڎهـن 
هو سٺو ٻڌندڙ ۽ سکنـدڙ هـونـدو،  ايـمـانـدار هـونـدو تـه هـن جـي ذهـنـي ۽ دمـاغـي ذهـانـت 

 . وڌندي
وري جڎهن كو ماڻهو پنهنجي زندگي،  صـحـت جـي ضـابـطـي ۽ اصـول  تـحـت 
گذاري ٿو ۽ حدبندي  سان کائي پئي ٿو، يعني پنهنجي جسم جو استعمـال حـدبـنـدي ۽ 

   وڌي Physical intelligence)( ايمانداري  سان كري ٿو، ته هن جي جسـمـانـي صـحـت 
پنهنجي جسم جو استعمال ۽ جسم جي گهرج کي سمجهڻ هك وڏو فن آهي، گـهـڻـا .   ٿي

مـوالـي :   ماڻهو پنهنجي مزي ۽ سرور ۾ پنهنجي جسم کي ضايع كنـدا آهـن، مـثـال طـور
نشو كري ٿو ۽ هو هك مخصوص سرور کي حاصل كري ٿو پر پـنـهـنـجـو جسـم ضـايـع 

جـڎهـن .  كـمـزو ٿـيـنـديintelligence)    (Physicalٰكري ٿو معني هن ماڻهو جي صحت  
 . جسماني صحت خراب ٿيندي ته دماغي صحت به كمزور ٿيندي

دنـيـا .   جذباتي ذهانت جو تعلق جذبن جي قوت ۽ عمل جـي رد عـمـل سـان آهـي
بنيـادي طـرح جـانـور  EQجا هزارين رد عمل اسين سوچڻ سمجهڻ کان بغير كندا آهيون  

 كمزور آهي ته مـاڻـهـو  ۾ جـانـور واريـون  EQ۽ انسان جي وچ ۾ سنڌو آهي ماڻهو جي 
 مظبوط اٿس ته كيترن ردعملن تي انسان سوچ  EQخصلتون وڌيك پيدا ٿينديون پر جي 

 وڌائـڻ جــو طــريـقــو اهــو آهـي تــه تــوهــان  EQويـچــار ســان مـهــذب طــرح سـان  پــيــش ايـنــدو، 
پنهنجي كمزورين کـي پـڑهـو، غـور كـريـو تـوهـان جـون كـمـزوريـون كـهـڑيـون آهـن؟، 
كٿي  توهان جو رد عمل كهڑو آهي؟ جيكڎهن كو ماڻهو  تي تـنـقـيـد كـري ٿـو تـه ان 
کي مثبت وٺو ۽ سوچيو ته توهان ۾ كهڑي کوٽ آهي؟ جيكڎهن اها  حسد ۽ ساڙ  وچان 
آهي ته توهان جو رد عمل انهي ماڻهو کي سندس  نيكين ۽ سـٺـايـن کـي يـاد ڏيـارڻ هـئـڻ 

مظبوط آهـي تـه تـوهـان ٻـئـي کـي احسـاس كـمـتـري مـان كـڍي    EQگهرجي، جي توهان جي 
 ٿـي (Genius)سگهو ٿا، جيكڎهن توهان جي روحـانـي طـاقـت مـظـبـوط آهـي تـه تـوهـان  ڏاهـا 

سگهو ٿـا ڇـو تـه روحـانـيـت جـو بـنـيـاد ضـمـيـر تـي، خـدا تـرسـي تـي، پـيـار تـي، قـربـانـي، 
ماڻهو جي بنيادي صلاحيـتـن جـا ٹـي ٿـنـڀ آهـن جـن تـي .   عاجزي ۽ انكساري تي آهي

هك علم ٻيو ارادي جي مظبوطي ۽ ٹيـون .   هن جي شخصيت  جي واڌ ويجهه ٿيندي آهي
 .اهي ٹيئي شيون انسان جي روحاني طاقت وڌائينديون آهن. پيار

 مان مسلسل ٻن شين تي حيران آهيان، هك اخلاقيـات ٻـيـو ”: كانٹ چيو هو ته
  انـهـي  اخـلاقـيـات جـو (4)“ . جنت آسمان تي آهي ۽ اخلاق توهان جي اندر ۾ آهي.   جنت

بنياد ضمير تي آهي، جنهن کي گهڻا ماڻهو خدا جو آواز سمجهندا آهن، ظـاهـري طـرح تـه 
خدا جو آواز ته هر ماڻهو جي اندر ۾ آهي پر اهو ٻڌڻ ۾ ڇو نٿو اچي ؟ صـوفـي چـون ٿـا تـه  
اهــا انــا، غــرور، حســد، ســاڙ ۽  كــروڌ آهــي جــنــهــن جــي كــري انســان خــدا جــي  آواز کــان 
محروم آهي،بنيادي طرح انا جي پنـهـنـجـي دنـيـا آهـي جـنـهـن ۾ خـود غـرضـي، ٻـئـي کـي 
تكليف ڏيڻ، ساڙ، كروڌ پيدا ٿئي ٿو جتي انا آهي اتي وڏائي آهي ۽ جتـي وڏائـي آهـي 
اتي علم ناهي، جهالت آهي جهالت ماڻهو جي سماجـي كـارج کـي گـهـٹـائـي ٿـي مـكـمـل 

  منفي خيال، ماڻهو ۾  پيدا  ٿين ٿا ماڻهو حقيقت پسند نٿو رهي ۽ آهستي آهستي ماڻهو
ضـمـيـر ۽ .   ۾ رجعت پسندي، دخل اندازي، آمريت  پيدا ٿئي ٿي  ۽ ضمير مـري وڃـي ٿـو

جـڎهـن دولـت بـغـيـر مـحـنـت جـي  ”   :   انا جو تكرار، مهاتما گانڌي  هن ريت سمجهايو ته
لذت بغير ضمير جي، علم بغـيـر كـردار جـي، واپـار بـغـيـر اخـلاقـيـات جـي، حاصل كجي، 

سائنس بغير انسانيت جي، پوڄا بغيـر قـربـانـي جـي، سـيـاسـت بـغـيـر اصـولـن جـي تـه پـو اهـا 
 ) 5(“.صورت حال صرف خود غرضي ۽ انا جي آهي، جنهن  ۾ انسان جانور بنجي وڃي ٿو

اهڑي صورت حال جڎهن به، جنهن سماج ۾ پيدا ٿئي ٿي ته اتي علـم جـا دروازا 
بند ٿي وڃن ٿا، شخصيت ۽ سماج جي ٹوڙ ڦوڙ شروع ٿي وڃي ٿي، ماڻهو جي روحـانـي  
ذهانت ۽  جذباتي ذهانت ختم ٿي وڃي ٿي،  سماج ۽ مـاڻـهـو روح کـان خـالـي ٿـيـو وڃـي، 
مادي حصول جـي ڊوڙ شـروع ٿـيـو وڃـي، مـاڻـهـو مشـيـن بـنـجـيـو پـوي، هـر طـرف كـوڙي 
واکاڻ، چاپلوسي، جڳاڙبازي، دوکو، حسد، شروع ٿيو وڃي، پورو سـمـاج بـيـمـار ۽ جـڎو 
ٿيو پوي، روح کان خالي سماج جنهن ۾  اكيلو ڀٹكندڙ ماڻـهـو، جـهـيـڑو كـنـدڙ، نـفـرت 
كندڙ ماڻهو،  مادي لذت ۽ ڏيکا پٺيان ڀڄندڙ ماڻهو، ويكائو ۽ ڀاڙيو  ماڻهو، زنـدگـي 

اهڑي سماج ۾ نه عزت، نه پيار، نه شرافت  ۽ نه انصاف، هـر .  بي مقصد گذاري رهيو آهي
 . ماڻهو اميدن ۽ خوابن کان خالي ٿي زندگي گذاري ٿو.  طرف خوف  ۽ دهشت

 :شاهه لطيف جي شاعري ۾  شاهه ۽ سندس كردارن جون ذهني كيفيتون
 كڎهن من ماكوڙي، كڎهن كيهر شينهن،

 .سرتيون سارو ڏينهن،  حال  ناهي هيكڑو
كهڑي نه عجيب صورت حال آهي؟ انسان جي ذهن جون كيتريون كيفـيـتـون 
آهن پر انهن سڀني كيفيتن جي توازن گهرجي، جيكر توازن نه رهي تـه انسـان چـريـو ٿـي 

شاهه لطيف جي كردار کي اسان سامهون  رکي جائزو وٺنداسين منهجـس كـيـتـري .  پوي
قدر توازن هو؟، مشهور واقعو آهي ته جڎهن شاهه لطيف کي مغل بيگ جي نياڻي  سـان 

عشق ٿي ويو ته پاڻ صبر سان انهي محبت کي سانڍي، سيني ۾ رکي هلندو رهيـو  كـوبـه  
اٻهرائپ وارو قدم نه کنيائين، پنهنجي اندر ۾ جذبن کي هك تـخـلـيـقـي طـاقـت ۾ تـبـديـل 

 کـي  هـن عـلـمـي،  vital force, anxiety, excitementكري ڇڎيائين اندر جي بيچيني،  
فكري صلاحيتن ۾ تبديل كـرڻ شـروع كـيـو ۽ سـڄـي سـنـڌ پـيـريـن پـيـادو سـفـر كـنـدو 
رهيو، كڎهن جوڳين سان،  كڎهن سامين سان، پنهنجو پاڻ کي فطرت سان هم آهنگ 
كندو رهيو سنڌ جي چپي چپي جي ثقافت، ٻولي،ماڻهن جي وڻـج واپـار ۽ هـر شـي کـي 

پنهنجي محبـت کـي تـخـلـيـــــق .   پنهنجي تخليق ۾ جڳهه ڏيندو پنهجي اندر ۾ اوتيندو ويو
 شـاهه جـو  علـم. جــي ســمنڈ ۾  تبــديل كــري ســنڌ کي سيــراب كــري ڇــڎي ٿو

 )Wisdom( دور انديشي ،(visions)۽  ارادو  (will)  جيكي ذهني كيفيتن جا بـنـيـاد آهـن
 شاهه انهن ۾ كيترو مضبوط آهي اچو ته ڏسون 

شاهه وٽ علم جو تصور اهو ناهي جيكو اڄ جي دور ۾ آهي، شاهه وٽ عـلـم 
آگهي جو نالو آهي، پاڻ سڃاڻـڻ جـو نـالـو آهـي، كـردار سـازي جـو نـالـو آهـي، انسـانـي 

 .اچو ته هن شعر کي ڏسون. روين کي اجاگر كرڻ جو نالو آهي
ـــــــــرون، ـــــــــم خـــــــــب ـــــــــعـــــــــل ـــــــــڑي م ـــــــــي ـــــــــي آڻـــــــــيـــــــــن، م ـــــــــان ئ  اوري
ــــــڌ نــــــــــه ڏيــــــــــن، جــــــــــت ويــــــــــهــــــــــه ويــــــــــڌ كــــــــــري  .ســــــــــا تــــــــــان ســــ

 ) 3/18سريراڳ      (     
 اها سڌ كهڑي آهي ؟ اها سڌ جيكا ذهني كيفيتن کـي تـوازن ۾ آڻـي مـاڻـهـو

سائنسي علم مادي علم آهي،  مادي سهوليت جو حصول زندگي .   کي مضبوط كري

۾ ضروري آهي پرمادي علم،  انسانيت، پيار، همدردي، احساس ۽ جذبا نٿو جاڳـائـي، 
 جيئن؛. كردار جي همٿ ۽ مضبوطي جي لا كنهن ٻئي علم جي ضرورت آهي

ــــــو وک، ــــــاڻــــــئ ــــــهــــــن واک ــــــن ــــــو، ت ــــــون پســــــي ڇــــــكــــــي  جــــــو ڇــــــلــــــي
ـــــــکـــــــن اڳـــــــيـــــــان لـــــــک، ــــــن لـــــــطـــــــيـــــــف چـــــــئـــــــي، ل ـــــــڎي كـــــــيـ  ل
 پـــــــيـــــــر نـــــــه مـــــــوڙي پـــــــانـــــــهـــــــجـــــــو، تـــــــنـــــــگـــــــي پـــــــيـــــــئـــــــي تـــــــک،
ـــــــــه ســـــــــک، هـــــــــكـــــــــل ســـــــــيـــــــــن هـــــــــالار ڌڻـــــــــي  .ســـــــــرڻـــــــــن ڏي ن

  )1/2بلال             (     
ــــــجــــــي ٿــــــو، ــــــڑهــــــي ســــــگــــــه  هــــــن بــــــيــــــت کــــــي هــــــن طــــــرح بــــــه پ
ـــــو وک، ـــــي ـــــن واکـــــاڻ ـــــنـــــه ـــــه ڇـــــركـــــيـــــو، ت ـــــون پســـــي ن ـــــي لـ  جـــــو ڇــــ
ـــــــکـــــــن اڳـــــــيـــــــان لـــــــک، ــــــن لـــــــطـــــــيـــــــف چـــــــئـــــــي، ل ـــــــڎي كـــــــيـ  ل
 پــــــيــــــر نــــــه مــــــوـڙي پــــــنــــــهـــــــنــــــجــــــو تـــــــنــــــگــــــي پـــــــيــــــئــــــي تـــــــک،
ــــــــي ــــــــه ســــــــک، هــــــــكــــــــل ســــــــيــــــــن هــــــــالار هــــــــڻ  .ســــــــرڻــــــــن ڏي ن

 

هك كردار جي مضبوطي ۽ بهـادري  جـي مـنـظـركشـي هـن شـعـر ۾ مـوجـود 
ڊپ،  كــانــئــرتــا، .   آهــي  جــنــهــن كــردار ۾ هــر ذهــن جــي كــيــفــيــت ســچ لا  وقــف آهــي

انهي كري انسان جي تاريخ ۾ سچ . چاپلوسي، ۽ ويكائو ماڻهو وٽ كابه ذهانت ناهي
بهادر انهن کي چئبو آهي جو  توهان جيكو به عمـل .    خاطر ماڻهو سولي تي چڑهيا آهن

هـتـي .   كريو ان جي انجام کان واقـف هـجـو پـر پـو بـه بـي ڊپـائـي سـان اهـو كـم كـريـو
ناهي، ذهين ماڻـهـو وٽ كـيـتـرو صـبـر آهـي، ) Cunning( ذهانت جو مطلب صرف حرفت 

 .  برداشت كرڻ جي قوت اٿس، كيڎو بي لوث آهي ۽ كيترو سچ تي قائم رهي ٿو
شاهه سـائـيـن وٽ  كـائـنـات جـي وسـعـتـن .     شاهه سائين وٽ علم محدود ناهي

کان وٺي مابعد طبعيات تائين علم جون سرحدون آهن، شاهه سائين  وٽ علـم سـچ جـي 
 :فرمائي ٿو.تلاش آهي، كوڙ مكر ۽ فريب کي شاهه نندي ٿو

ـــنــــــــيــــــــن وٽ، جــــــــي ســــــــڃــــــــاڻــــــــن نــــــــه ســــــــچ کــــــــي،  َويــــــــهــــــــه  م تـــــ
ــــــــــــٹ، ــــــــــــدا پ ــــــــــــاڻــــــــــــان  هــــــــــــڻــــــــــــن ـــــــــري، پ ــــــــــــي اڌ كـــ  امــــــــــــل ک
ـــــــارس جـــــــا ـــــــو جـــــــي پ ـــــــارک ـــــــٹ، پ ـــــــن ســـــــيـــــــن م ـــــــي ـــن ــــ ـــــــر ت  .مـــــــه

 4/20)سريراڳ      (     

بنيادي  طور  علم کي اسان جي دنيا،  مادي حصول جي حرفت سمجهيو آهي، 
 . جنهن ۾ غرور ۽ تكبر  ۽   وڏائي آهي

انا، تكبر، غرور جو بنيـادي سـبـب  احسـاس كـمـتـري، وڃـائـڻ جـو ڊپ، ٿـيـڻ 
ٿيڻ، ان کان  عـلاوه خـانـدانـي (Parvenu)لذت پرستي، محرومي جو احساس، نو دولتيو 

احساس كمتري مورثي طور  انسان جي نفسيات ۾ به هوندي آهي جنهن جـا كـيـتـرا ئـي 
 :ڊاكٹر ايس جي برائون جو چوڻ آهي ته.   سبب آهن

۽ احسـاس ) Absurdity( تكبر وڏائي دراصل ماڻهو جي اندر جي واهياتپڻي  ”   
كمتري مان جان ڇڎائڻ جي هك كوشش آهي، بلكل ائين جو هك نارمل ۽  صحتمند 
ماڻهو، صحت جو خيال رکڻ جا جتن كونـه كـنـدو آهـي ۽ اهـڑي طـرح بـهـادري ڏيـکـارڻ 

 )6(“ .وارو در اصل پنهنجي اندر جي بزدلي سان وڙهندو آهي
 جڎهن ماڻهو ۾ کوٽ هجي ۽ خالي هجـي تـه پـو تـكـبـر  ۽ ڏيـکـا ئـي كـنـدو،  

 ڇو ته وٹس علم ناهي،
 : لطيف فرمائي ٿو

 عــــــــــالــــــــــم آئــــــــــون ســـــــــــاڻ، ڀــــــــــرئــــــــــو ٿـــــــــــو ڀــــــــــيــــــــــر كـــــــــــري،
 .پـــــــــاڻ نـــــــــه آهـــــــــي ڄـــــــــاڻ، مـــــــــانـــــــــڈي مـــــــــنـــــــــڈ پـــــــــکـــــــــيـــــــــڑئـــــــــو

 )6/9يمن كلياڻ (     
مابعدالطبيعـات جـي سـرحـدن ۾ نـه عـلـم جـي حـد آهـي ۽ نـه كـائـنـات جـي حـد 
آهي،انسان ته كجهه به ناهي جو آئون ساڻ ٿو ڀرجي، اهو ئي كمتري  جو احسـاس آهـي 

 )   Hereditable( جيكو صرف علم سان ئي ختم ٿي سگهي ٿو،  پر شاهه وٽ خـانـدانـي 
 كمتري به موجود آهي، مثال طور شاهه سائين فرمائي ٿو،   

ـــــــــــي، اصـــــــــــل اوڇـــــــــــي ذات،  ـــــــــــئ ـــــــــــه ٿ ـــــــــوکـــــــــــي ن  مـــــــــــوکـــــــــــي چــ
ـــــــــاريـــــــــا ـــــــــهـــــــــن م ـــــــــارا جـــــــــن ـــــــــي وات، مـــــــــت ـــــئ ـــــــــون  ڏيــــ ـــــــــي  .وٹ

 6/10)يمن كلياڻ (      
ها ڻي مكمل كردار سڀني كمترين  ۽ مونجهارن کان آزاد نٿو ٿي سگـهـي پـر 

اهو صرف انهي احساس تي  حاوي ٿي سگهي ٿو  اهو صرف علم ساڻ  ٿـي سـگـهـي ٿـو،  

اتي علم جي وصف  ٿوري مشكل ٿي وڃي ٿي ته علم رويو آهي، اخلاقيات  آهي، ڄاڻ 
آهي، هنر آهي علم خدائي آهي يا مشا هداتي  آهي ؟ پر حقيقـت اهـا آهـي تـه عـلـم جـي 
هك سادي وصف آهي ته اها ڄاڻ آهي جنهن جـي  وسـيـلـي مـاڻـهـو پـاڻ کـي تـوازن ۾ رکـي 
سگهي ٿو، هن دنيا ۾ جيئڻ جو ڍنگ  اچي وڃي ٻئي جي آزادي جو احتـرام، پـنـهـنـجـي 
آزادي جي حد کي سمجهي سگهي جذبا، رشتا ناتا، كـلـچـر ۽ حـالـتـن جـي نـزاكـت کـي 

 سمجهڻ، غور ۽ فكر  كرڻ  علم جون حدون آهن 
 . جڎهن علم پيدا ٿيندو  ته انسان جي قوت ارادي وڌندي

 مظبوط ٿئـي ٿـي SQ ۽ EQعلم اهو ذريعو آهي جنهن جي آڌار تي ماڻهو جي 
مادي يا روحاني آسـائشـن جـي ڊوڙ جـهـالـت آهـي، هـك طـرف .    ۽ ماڻهو توازن ۾ اچي ٿو

كردار روحاني عافيت جي پٺيان ساڌو، سنياسي، بنجي وڃن ٿا، ٻيا مادي آسائشن جـي 
شاھ لطـيـف اشـارو كـنـدي .    ٻئي طريقا غلط ۽ انساني ناهن.   پٺيان جانور بنجي وڃن ٿا

 .  چوي ٿو
ــــــلــــــــهــــــــي ســــــــيــــــــنــــــــڱ، پــــــــئــــــــي آهــــــــي پــــــــٹ ۾،  ســـــــائــــــــي ســــــــيــ
 .كــــــنـــــــهـــــــن جــــــي آهـــــــي كـــــــيــــــن، ڇـــــــكـــــــيــــــنـــــــدڙ ڇـــــــڎي ويـــــــا

 )10  23/جمن        (     
 .  مايا جو موھ آهي پر حاصل ٿيڻو كجھـ بـ ناهي سڀ كجھـ اتي ئي پيو هوندو

شاھ نـ تـ .   جي مضبوطي ملي ٿيSQ ۽ EQشاھ جي ذاتي زندگي  ۾ اسان کي 
پنهـنـجـي دنـيـا جـي  عشـق .   كڎهن كنهن تي هيج كيو نـ ئي وري دنيا کان منهن موڙيو

. جي طاقت کي يعني جنسي جذبي جي موھ کي تخليق جي طاقت ۾ تبديل كري ڇـڎيـو
 آهي انهي کي رخ Vital Force)( ، حياتياتي طاقت Sex Power)(  دراصل  جنسي طاقت 

 .  اهائي زندگي آهي.  ڏيڻ جي ضرورت آهي
جڎهن توهان انهي طاقت کي مثبت رخ ڏيڻ شروع كـنـدا  ۽ انـهـي  طـاقـت کـي 

 .   مظبوط ٿيندي SQ ۽  EQتعميري رخ ڏيندا تـ خود بخود 
هاڻ اسين ڏسنداسين تـ شاھ جي شاعري جا كهڑا كردار كهـڑي ذهـانـت رکـن 

 . ٿا

سـالـم مـاڻـهـو عـام عـوام .     شاھ جـو پـهـريـون كـردار هـك سـالـم مـاڻـهـو آهـي
 .  عوام مختلف مونجهارن ۽ مختلف خيالن جو نالو آهي.  ناهي

شاھ لطيف  عام  ماڻهو  جنهن ۾ سمجھـ ناهي انـهـي  اڳـيـان يـا انـهـن جـي وچ۾ 
 .  پاڻ کي توازن ۾ رکڻ جي ڳالهـ كئي آهي

ــــــــــــــي كــــــــــــــج م پــــــــــــــد را، ــــن ۾ ڳــــــــــــــريــــــــــــــج،  روئ ــــــــــ  َڳــــــــــــــري
 . جــــــان كــــــو لاهــــــيــــــنــــــدڙ لــــــهــــــيــــــن,تــــــان ســــــوراڻــــــي ســــــهــــــيــــــج

 

 . يا وري هي شعر ڏسو
ـــــــــ وســـــــــهـــــــــان، هـــــــــنـــــــــجـــــــــون جـــــــــي هـــــــــاريـــــــــن، َآيـــــــــل آئـــــــــون ِ نـ ِ 
ــــــــئــــــــو آب اکــــــــيــــــــن مــــــــان،  ڏيــــــــهـــــــــــــــــ کــــــــي ڏيــــــــکــــــــاريــــــــن،  آڻ
ـــــــــ رون نــــــــــ چـــــــــون كـــــــــن ـــــــــن ســـــــــي نـ ِســـــــــڄـــــــــڻ جـــــــــي ســـــــــاري ُ. 

 )1/22 جمن (                
 .  يا وري هي بيت ڏسو

ـــــــــــــي وٽ ـــــــــــــي جـــــــــــــن ـــــــــــــٺ ـــــــــــــئــــــــــــــي،,وي ـــــــــــــدو ڏاڍو ٿ ـــــــــــــن      ڏک
 . ســــــا مـــــــجــــــلـــــــس ئــــــي مـــــــٹ جـــــــي حــــــاصـــــــل هــــــو    هـــــــزار جـــــــو

  )2/2 0جمن           (     
شاھ لطيف، عالم، سالم ۽ سچي ماڻهو جي سگهـ ۽ اكيلائي کي اكثر ڳايو 
آهي پر ساڳي وقت سچي ۽ كوڙي ماڻهو جي پرک ۽ كوڙي  ۽ مـنـافـق کـان پـري رهـڻ 

ڊاكٹر جانـس چـيـو هـو تـ .    جي بـ تلقين كئي آهي شاھ لطيف وٽ اهڑا كردار عام آهن
 شاھ چوي ٿو ؛. “ڊڄو ان ڏينهن کان جڎهن جاهل کي بـ لکڻ پڑهڻ اچي ويندو”

ـــــــــــــــن  مـــــــــــــــت، ـــــــــــــــروڙي ـــــــــــــــ پ  َامـــــــــــــــل آڇ م ان کـــــــــــــــي جـــــــــــــــي نـ
  جـــــــت گــــــــڎ جــــــــئـــــــي جــــــــو هــــــــري، مـــــــاڻــــــــك تــــــــنـــــــهــــــــن هــــــــٿ،
 .  َجـــــــــن ســـــــــون ســـــــــيـــــــــن ســـــــــٹ، تـــــــــن هـــــــــڻـــــــــي رئ رد كـــــــــئـــــــــو

  4/9)  سريراڳ (           

 هـــــنـــــجـــــن ســـــنـــــدي هـــــيـــــر، مـــــون كـــــيـــــنـــــجـــــهـــــر ســـــڀ نـــــهـــــارئـــــو،
 .ســـــــر ۾   پــــــــکــــــــي  ڍيــــــــر، پــــــــريـــــــان پــــــــاريــــــــن  كــــــــيــــــــن  كــــــــي

 )2/3كارايل (             
.  شاھ  لطيف وٽ مكمـل كـردار ۽ سـالـم كـردار لـوڪ جـا عـام مـاڻـهـو نـاهـن

 :شاهه لطيف فرمائي ٿو
ــــــــك”  ــــــــوكــــــــان كــــــــجــــــــي ل ــــــــ ڏجــــــــي عــــــــام کــــــــي، ل ــــــــت نـ  .“ ان

 ) وائي/سريراڳ  (      
هر .     شاھ لطيف وٽ، دنيا دريا مثل آهي پر ان ۾ كو كو ماڻهو تري ڄاڻي ٿو

 ماڻهو يا عام ماڻهو نـ،                         
ـــــــــن ۾، ـــــــــه ـــــــــن ـــــــــارون ت ـــــــــا، كـــــــــو كـــــــــو ت ـــــــــا ســـــــــڀ دري ـــــــــي  دن
 هــــــــــكــــــــــڑي لــــــــــوڀ لــــــــــهــــــــــر جــــــــــي،  ٻــــــــــيــــــــــو آتشــــــــــي اوڙاھ،
ــــــــون  .طــــــــالــــــــبــــــــان تــــــــوڙان، مــــــــوڙي چــــــــاڙهــــــــيــــــــون مــــــــكــــــــڑي

 ) 7/6سريراڳ      (     
وقـت سـان گـڎ ۽ تـجـربـي .     ڏٺو وڃي تـ چارئي ذهانت جا پرت مرحلـي وار آهـن

شـاھ وٽ .      هـك ٻـئـي سـان وابسـتـــ آهـنSQ ۽ EQسان گڎ سڀني ۾ تبديل ايندي آهي پر 
غـريـب،  خـانـدانـي طـور مـهـاڻـي، مـحـروم “   نـوري” .     جو آهـي“   نوري”  اهڑو ئي كردار

 تمام گهڻـا ٿـي سـگـهـن ٿـا، (Complexes)طبقي جي ڇوكري هئي،  جنهن ۾ مونجهارا   
خاص طور سان جڎهن هو  بادشاھ جي گهر پرڻـجـي اچـي تــ غـرور، ڏيـکـا، پـاڻ پـڎائـڻ، 

مـنـجـهـس غـرور .     توازن ۾ رهـي ٿـي“   نوري” وغيره  ان ۾ پيدا ٿيڻ تـ قدرتي هئا، پر اتي 
 . بجا عاجزي  ۽ انكساري موجود آهي

ــــــــــــاز جــــــــــــو، ــــــــــــي ــــــــــــوري جــــــــــــي ن ـــــــل هــــــــــــو، ن  عــــــــــــجــــــــــــب اجـــــ
ـــــــــــورڇـــــــــــئـــــــــــو ســـــــــــو، ـــــــــــيـــــــــــن ۾ مـــــــــــي م  ســـــــــــمـــــــــــون ســـــــــــرت
ـــــــــــيـــــــــــن پـــــــــــو، هـــــــــــجـــــــــــت ڀڳـــــــــــي راڻـــــــــــيـــــــــــن  . اَچـــــــــــئـــــــــــو اڀ

  2/8)  كاموڏ (             
 .   مظبوط آهي، جيكا کيس توازن ۾ رکي ٿيEQنوري جي كردار جي 

 مـظـبـوط آ هـي جـو هـو انـتـهـائـي EQساڳئي وقت،  سسئي  جي كردار جـي  
پـر  رومـانسـز جـي انـتـهـا ۾   .   قدم کڻـي ٿـي جـنـگـل ۽ جـبـل رلـي ٿـي، پـنـهـون  جـي پـويـان

Abnormality كـجـھـــ مـاڻـهـن جـو خـيـال آهـي تـ .      شروع ٿئي ٿي توازن ختم ٿي وڃي ٿـو
 هوندي آهي پر اها وڏو انقلاب برپا كـري ٿـي ۽ اهـو Abnormalityرومانس جي انتها ۾ 

سسئي کي سندس سڀئي .  هك فرد جو سماج ۾ تحرڪ ۽ تبديلي آڻڻ لا ضروري آهي
 :-سهيليون سمجهائن ٿيون  

 مــــــــــڑي مـــــــــــنــــــــــڌ ڏي آيـــــــــــون،  ســــــــــرتـــــــــــيــــــــــون ســـــــــــڀــــــــــئـــــــــــي،
ــــحــــق وتــــواصــــو بــــالصــــبــــر  هــــو تــــون هــــتــــيــــئــــي،*   وتــــواصــــو بــــال

ـــــــــهـــــــــي، ـــــــــه ڏاڏاڻـــــــــا ڏي ــــه ســـــــــڱـــــــــيـــــــــڻـــــــــا،  ن ـــــ ـــــــــو ســـــــــڱ ن  نـــــــــه ت
ـــــــــي ـــــــــي، جـــــــــڎو كـــــــــيـــــــــئـــــــــي جـــــــــمـــــــــال ک ـــــي روئ ــــ ـــــــــنـــــــــي ک  . ت

  )11/2سر ديسي   (     
پر سسئي، عشق جي لازاول  جـذبـي کـي صـبـر ۽ شـكـر  سـان مـاٺـو نـٿـي كـرڻ 
چاهي، هن جون تمام ذهني كيفيتـون،  سـڀ هـك ڳـالـهـه تـي آمـاده آهـن تـه زنـدگـي جـو 
مقصد پنهون آهي، لمحي ضايع كرڻ کان بغير ئي حاصل كجي سسئي، پنهنجي سڀني 

دنيا جـي ونـڈ و رڇ  جـي حسـاب .   ذهني كيفيتن کي پنهنجي جدوجهد ۾ خرچ كري ٿي
  :    كمزور پئجي ويئي  ۽  چوي ٿيEQسان، سسئي جي 

ــــــنــــــدي ســــــرتــــــيــــــون، ــــــن ســــــور، كــــــيــــــر ســــــه  صــــــبــــــوح تــــــائــــــي
ـــــــور، ـــــــيـــــــغـــــــامـــــــن جـــــــا پ ـــــــه گـــــــهـــــــٹ ۾، پ  گـــــــهـــــــٹـــــــيـــــــان رهـــــــن ن
ــــــنــــــدي هــــــوت ڏي  .آئــــــون مــــــيــــــائــــــي  مــــــنــــــظــــــور، هــــــيــــــئــــــر هــــــل

 )11/6سر ديسي     (     
  مان سمجهان ٿو  سسئي جو انتهائي قدم كو سمـاجـي تـحـرڪ ۽ انـقـلاب جـو 

 SQ ۽ EQسبب نٿو بنجي بلك ان جي مقابلي ۾ مارئي  جو قدم انقلابي آهي، سـنـدس 
انتهائي مضبوط آهن پاڻ  محلن ۾ قيد دوران بـ ثابـت قـدم رهـي ٿـي ۽ وطـن ۽ مـارن جـي  
محبت تان هٿ نٿي کڻي يعني مارئي  جي روحانـي قـوت کـيـس مـارن سـان جـوڙي رکـي 

  جي  نشـانـدهـي كـري ٿـو جـو سـنـدس مـڑس  IQ ُاهڑي طرح سهڻي جو قدم سندس.   ٿي
کان  ۽ سس  کان بچندي دريا پار كري ميهار سان ملڻ وڃي ٿي  جيـتـوڻـيـك اهـا سـنـدس 

رومانوي سـگـهـه آهـي  پـر ايـڎي وڏي بـغـاوت، دريـا تـرڻ، مـيـهـار سـان مـلـڻ ۽ مـوٹـي اچـي 
سهڻي جو كردار پيار ۾ محدود ۽ .  پنهنجو ماڳ سنڀالڻ  وڏي ذهانت  جي سڃاڻپ آهي

سماج کان كٹجي بغاوت كري ٿو، جتي اخلاقي قدر سماج ۾ گهٹ ۽ ٻـوسـٹ جـو سـبـب 
بنجن اتي ذهانت انفرادي بغاوت ۾ كـم ايـنـدي آهـي، مـزاحـمـت  ۽ بـغـاوت جـو اهـو رخ 
پنهنجي ذات لا تعميري آهي، جنهن ۾ وجود کي پنهنجي اهميت ۽ حـيـثـيـت جـو ڀـرپـور 

مـومـل .     احساس ٿيندو آهي  پر  مزاحمتي كردار کي بـ توازن ۾ رهڻ جي ضرورت آهي
۽ راڻي جي قصي ۾ مومل جي ذهانت نـ پـر سـومـل جـي ذهـانـت  اهـم هـئـي مـومـل سـراپـا 

 SQ مضـبـوط آهـي پـران جـي   EQ ۽ IQحسن كا ذهانت ناهي پـر راڻـي جـي .    حسن هئي
كمزور آهي جو هو شك جي بنياد تـي فـيـصـلـو ٿـو كـري ۽ هـمـيـشـه پـنـهـنـجـي پـيـار کـي 

 جـي مضـبـوطـي جـي EQاهـا روايـتـي سـوچ جـي بـاوجـود بـه راڻـي جـي .     تيـاڳـي ٿـو ڇـڎي
راڻو جڎهن مومل جي ماڳ تي اچي ٿو ته مومل کي كنهن مرد سان سـتـل .     سڃاڻپ آهي 

ڏٺائين، چيو وڃي ٿو ته اها سومل هئي جيكا مردانا كـپـڑا پـائـي مـومـل سـان سـتـي پـئـي 
هئي پر راڻي کي كهڑي خبر ڇوته سومل اهڑي طرح ستل هئي جو سندس منهن به لـكـل 
هو ۽ ٻاهر جتي به  مرداڻي رکيل هئي، اتي راڻو  پنهنجـي  جـذبـن کـي قـابـو ۾ رکـي هـلـيـو 

 .  جي نشاني آهي EQويو، مان سمجهان ٿو اها راڻي جي مضبوط   
پـر كـوئـنـرو جـو كـردار ذهـيـن .     اهڑي طرح ليـلا جـو كـردار بــ كـمـزور آهـي

 مضبوط اٿس پر حرفت ۽ ذهـانـت ۾ فـرق آهـي جـنـهـن كـري كـوئـنـرو IQآهي، سندس  
آخـر لـيـلا يـا مـومـل لـيـلائـيـن ڇـو  ٿـيـون ؟ .    مظـبـوط نـٿـي چـئـي  سـگـهـجـيSQ ۽ EQجي 

نفسياتي طور انهي جو هك ئي سبب آهي ته جڎهن كنهن کي نظـر انـداز كـيـو وڃـي ۽  
ٺكرايو وڃي ته ان جي اندر جي انا جاڳي پوندي آهي ۽ کيس  پنهنجي وجود جي اهميت 
جو احساس ٿيڻ لڳندو آهي، نتيجي طور اها عورت يا مرد ديوانو ٿي پنهنجـي مـحـبـوب 

 چاهينـدي   آهـي    انسـان جـي وجـود جـو مسـئـلـو اهـو /جو توجهه حا صل كرڻ چاهيندو  
آهي ته کيس تسليم كيو وڃي ۽ عشق سڀ کان وڏي مڃتا آهي كنهن کي تسليم كـرڻ 

 .  جي
اســان ڏســنــداســيــن تــه  را ڏيــاچ جــو كــردار مضــبــوط آهــي، جــيــكــو پــنــهــنــجــي 
روحاني طاقت سان پنهنجو وچن پاري ٿو  ۽ موسيقي  جي اهميت کي اجاگـر كـري ٿـو، 

.   مضـبـوط آهـيEQنـ تـ بادشاھ  هو،  ٻيجل کي ڦاهي تي چاڙهائـي ڇـڎي هـا، پـر هـن جـي 

  Sensationalهو  حرفتن ۽ چالاكين کي سمجهي ٿـو پـر سـنـدس كـردار تـمـام گـهـڻـو     
جنهن سر ۽ تند جي آلاپن کي را ڏياچ پيو مـحـسـوس كـري اهـو عـلـم ٻـيـجـل وٽ .   آهي

 : ناهي جڎهن تـ وڄائي رهيو آهي
ــــــهــــــــنــــــــجــــــــي چــــــــنــــــــگ جــــــــو عــــــــجــــــــب اهــــــــم ائ، ــ ــــــــن َچــــــــارڻ ت َ 
ـــــو جـــــئ، ـــــئ ـــــرو رک ـــــئ ـــــن جـــــي ـــــن ســـــي ـــــو هـــــٿ ـــــن اڀ ـــــڻ ـــــن هـــــي ـــــئ  ُجـــــي
 . رات مـــــــنـــــــهـــــــنـــــــجـــــــو ريـــــــح كـــــــاٹـــــــئـــــــو تـــــــو كـــــــمـــــــاچ ســـــــيـــــــن

 )3/7سورٺ (               
كن  ماڻهن جو خـيـال آهـي تـه را ڏيـاچ جـي ذهـانـت صـرف روحـانـي  طـرح تـيـز 

 Win + Winكمزور هئي نه ته كو ٻيو رسـتـو ڳـولـي كـڍي هـا يـعـنـي IQهئي پر سندس 
 .وارو

شاهه جـا سـڀ كـردار .   شاهه لطيف وٽ مكمل كردار جو آئيڈيل موجود آهي
۽ قصا دراصل كنهن نه كنهن نظرئي ۽ خيال جي علامت آهن جن علامتن ذريعـي شـاهـه 

 بـنـيــادي طـرح هـك صـوفـي  وٽ دنـيـا ۽ كــردار .پـنـهـنـجـي فـكـر کــي بـيـان كـيـو آهـي
كثرتي شكليون آهن، هر ذرو پنهنجي  وحدت جو حصو آهي پر وحـدت نـاهـي تـنـهـن 
كري مكمل كامل ٿي نٿو سگهي پر هن وٽ صرف  مكـمـل ٿـيـڻ جـو آئـيـڈيـل مـوجـود 

 پهرين ۽  رواجي اسٹيج آهي جـنـهـن ۾ فـرد جـو دنـيـا سـان وهـنـوار  IQآهي صوفي مت ۾ 
 جي آهي جنهـن سـان فـرد پـاڻ کـي تـوازن ۾ رکـي ٿـو هـٺ ۽ وڏائـيEQ  ٿئي ٿو ٻي اسٹيج 

 جي آهي جنهـن  SQٹئين اسٹيج.    کان پاسو كري ٿو  ۽ انسان سان محبت كرڻ سکي ٿو
سان فرد پاڻ کي سڃاڻي ٿو پنهنجي كثرتي شكل کي روحاني طور كل كـائـنـات سـان 
جوڙي ٿو ۽ لافاني عشق جي شروعات كري ٿو دنيا جي  رمـزن ۽ پـراسـرار عـبـديـت کـي 
سمجهي ٿو ساڳئي وقت دنيا جي مفادن کي مـعـمـولـي ۽ گـهـٹ  سـمـجـهـي ٿـو، وري  هـك 

جي اهميت ناهي، ڇو ته صوفي  جو جسم هك قيـد آهـي، كـاغـذ جـي  PQصوفي وٽ  
ٻيڑي آهي  جنهن کي فنا ٿي وڃڻو آهي، توهان ڏسندا ته تاريخ ۾ سنياسـي، سـاڌو، ٻـاوا،  

جسـم جـي .     گوتم ٻڌ، گانڌي، ۽ اسان جـي صـوفـيـن كـڎهـن جسـم کـي اهـمـيـت نـه ڏنـي
اهـمـيـت ان حـد تـائــيـن آهـي تـه ان کـي تـوازن ۾ رکــجـي دنـيـا جـي لـذتــن جـو کـيـس عـادي نــه 

سرمائيداري سماج ۾ ذهانت جي سـڀـنـي پـرتـن کـي مـنـافـي لا اسـتـعـمـال كـيـو .     ٺاهجي

 ســرمــائــيــداري ســمــاج ۾ اهــم آهــي شــو بــزنــس جــي دنــيــا،  PQويــنــدو آهــي انــهــي كــري 
 جـي بـنـيـاد تـي هـلـن ٿـا انـهـن جـي لا ٻـي كـنـهـن PQماڊلنگ،رانديون، ريسلينگ، سـڀ 

 جـي ضـرورت آهـي تـه جـيـئـن  EQذهانت جي ضرورت ناهي پـر كـارخـانـي ۾ آفـيـس ۾  
نوكري كرڻ وارو استحصال لا تيار رهي  سمجهوتـو كـري ۽ بـغـاوت نـه كـري جـذبـن 

 جـي ضـرورت آهـي جـيـئـن EQکي قابو ۾ رکي  اهڑي  طرح مئنجمينٹ، ليڈر شپ لا به 
شاهه لطيف  وٽ اهڑي كردار جو تصور ناهي .    كار وهنوار صحيح طرح هلائي سگهي

جيكو ماركيٹ جو وکر هجي،شاهـه وٽ اهـڑا كـردار آهـن جـيـكـي پـنـهـنـجـي روحـانـي 
طاقت،  پنهنجي مقصد جي سچائي ۽ روايـتـن کـان بـغـاوت تـي خـرچ كـن انـهـي  حـوالـي 

 جـي طـاقـت سـان  SQ ۽ EQهو پنهنجي .   سان سهڻي  جو كردار انتهائي مضبوط آهي
مينهن، طوفان، اونداهي  دريا جي دهشت ۾ به مكمل سالم آهـي ۽ .     دريا پار كري ٿي

  SQمقصد سان سچي آهي  اهڑي طرح سسئي جي مزاحمت به گهٹ ناهي جـيـكـا صـرف 
 . جي مضبوطي سان ئي ٿي سگهي ٿي

صوفي وٽ ماديت ۽ روحانيت جو توازن گهٹ ملندو آهي پر شاهه لطيف وٽ 
شـاهـه وٽ  .   اهو توازن موجـود آهـي، جـنـهـن کـي اسـان سـنـڌ جـو صـوفـي مـت چـونـداسـيـن

ماديت کان انكار ناهي پر اها ميـكـنـيـكـل مـاديـت نـاهـي  .   زندگي جي هر پرت ملندي
 :مثال طور  اچو ته هن بيت کي ڏسون

ـــــــٹ ســـــــونـــــــهـــــــن، ـــــــون، پـــــــکـــــــا پ ـــــــاهـــــــر كـــــــنـــــــڈي  اڱـــــــڻ تـــــــازي ٻ
ـــــر پـــــيـــــا مـــــيـــــنـــــهـــــن وســـــن،  ســـــرهـــــي ســـــيـــــڄ پـــــاســـــي پـــــريـــــن م
ــــــــــڑا ــــــــــه ــــــــــن ــــــــــر ڏي ــــــــــراب ــــــن،  شــــــــــل هــــــــــون   ب ــــ ــــــــــري  . اســــــــــان ۽ پ

 ) كلياڻ آڏواڻي 1/12سارنگ               (   
هـن بـيـت ۾ مــكـمـل مــادي  خـو شـحــالـي  جـو اهــڃـاڻ مـوجــود آهـي،  پـر مــادي 
ترقي، وطن جي ترقي، ساوڪ سونهن، وسندي سڀ تڎهن سونهي ٿي جڎهن روح خـوش 
هجي،   پرين گڎ هجي اتي ظاهر ٿئي ٿو ته بنيادي طرح زندگي ڏانهـن رويـو اهـم آهـي ۽ 

 . صوفي مت ۾ رويو ئي اهم شي آهي
عام طور  چيو ويندو آهـي تـه صـوفـي مـت ۾ عشـق ۽ عـقـل جـي ويـڑهـه هـونـدي 

وري ٻنهي .  آهي پر حقيقت ۾ دنيا داري عقل سان آهي، ۽ عشق جذبن ۽ جنون سان آهي

۾ به توازن ٿي سگهي ٿو  اهو تڎهـن جـڎهـن تـوهـان جـي روحـانـي طـور جـذبـن جـي طـاقـت 
واپاري دنيا ۾ انهن چئن قوتن کي دنيا داري جي لا استعمال كيو وڃي .  مضبوط هجي

ٿو  مثال طور سٺو اڳواڻ، سٺـي طـرح ذمـيـداري نـبـاهـڻ، سـٺـو  مـڑس، سـٺـي زال، ســـــٺـي 
سيكيٹري،  وغيره وغيره، پر شاهه لطيف وٽ انهن کان به وڏا مقصد آهن انهـن مـان هـك 

هك دفعو آئنـسـٹـائـن کـان پـڇـيـو .   اهم مقصد پاڻ سڃاڻڻ آهي پنهنجو جوهر ڳولڻ آهي
 ويو ته جي توهان کي خدا کان هك سوال پڇڻ جي اجازت ملي ته كهڑو سوال پڇندا؟ 

 :آئنسٹائن جواب ڏنو 
“Why was the Universe   created? Because then I would know the  

 meaning of my own life.” (7)       

كائنات ڇو تخليق كئي ويئي ؟ ڇو   ته انهـي جـي جـواب  مـلـڻ  مـان  مـان اهـو 
 . ٰڄاڻي سگهندس ته زندگي جي معني ڇا آهي

شاهه لطيف جي فكر ۾ زندگـي جـو جـوهـر  پـاڻ طـئـي كـرڻـو آهـي پـر ان جـو 
 تي پهچي ٿو،  سـاڳـي طـرح  SQ کان شروع ٿي IQمحور محبت ۽ انسانيت هجي جيكو 

 :گولمئن ڊينئل   چوي ٿو 
“ Life is mission not  a career and  the purpose of   all our education 

and knowledge is so that  we can better represent  “Him”  and serve that  
mission of life in His name  and to war his purposes.”(8) 

شاهه لطيف  وٽ آئيڈل شخصيت ۽ كامل هئڻ جو تصور علامتي طور موجود 
جـنـهـن وٽ ڏاهـپ آهـي  پـر ,   آهـي)   Genius( آهي سر كارايل ۾ هنج جـو كـردار كـامـل 

شاهه وٽ ڏاهپ، ڏک جو سبب به آهي، سوال اهو ٿـو پـيـدا ٿـئـي تـه ڇـا چـار ئـي ذهـانـت جـا 
 پرت ڏک کي وڌائين ٿا يا ڏک کي گهٹائين ٿا ؟

 هـــــــــنـــــــــج ســـــــــدائـــــــــيـــــــــن ڏٻـــــــــرا،  پـــــــــکـــــــــي ٻـــــــــيـــــــــا مـــــــــچـــــــــن،
ــــــــــــچــــــــــــارن، ــنــــــــــــدو مــــــــــــن ۾ آهــــــــــــي،  ورهــــــــــــه وي  مــــــــــــاري ســــــــــ
ـــــــــــار جـــــــــــا ـــــــــــات ـــــــــــٿـــــــــــون جـــــــــــي پ  .كـــــــــــنـــــــــــبـــــــــــن ۽ كـــــــــــڍن، پ

 ) 2/14كارايل       (     
زندگي جي باري ۾ كيترن ڏاهن جو اهو ئي رايو آهي ته  زنـدگـي ڏک آهـي، 

 : جي هن را کي ڏسنداسين M. Scott Peckاسان 



40 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

“Life is difficult, series of problems.  This is the great truth, one of the 
greatest truths” (9)  

 علامه آ آ قاضي زندگي  لا فرمايو  هو؛  
“Life is not full of suffering but is “suffering” passion! I suffer 

therefore I am “(10) 

 كارل جنگ جو مشهور جملو آهي ته 
 “Neurosis is always a substitute for legitimate suffering” (11)  

 .پر شاهه وٽ زندگي پيڑا جو نالو ناهي پر ڏاهپ اچڻ کان پو پيڑا شروع ٿئي ٿي
 “ّالا ڏاهــــــــــــــــي م ٿــــــــــــــــيــــــــــــــــان، ڏاهــــــــــــــــيــــــــــــــــون ڏک ڏســـــــــــــــــن ” 

 

 :يا كبير ڀڳت جو هي دوهو 
 جـــــــانـــــــت كــــــــو دکـــــــهـــــــه هــــــــي، اجـــــــانـــــــت كــــــــو ســـــــکـــــــهــــــــراج،
ــــرڻ ســــون كــــاج ــــيــــٹ ڀ ــــچــــارا كــــيــــا جــــانــــي، جــــنــــي پ  .مــــورکــــه ب

 

انهي  ڏک کي منهن ڏيڻ لا، انساني ذهانت جا اهي پرت كهڑو كردار ادا 
كن ٿا ؟هك صوفي لا اها آزمائش آهي ته هو هن پراسراريت ۾ پاڻ کي ٿانيكو 

 دراصل انهي وجود جي اڇل کي ٿانيكو كرڻ ۾ مدد كري ٿي اهو SQ۽   EQ.     كري
 . ئي توازن آهي جيكو شاهه وٽ موجود هو

 

  (Conclusion):نتيجو 
جيئڻ هك فن آهي، جنهن فن کي ادا كرڻ لا ذهانت جا مختلف پرت  .1

 .آهن جيكي وڌائڻ سان  ماڻهو جا گھڻا مونجهارا گهٹ ٿي سگهن ٿا
2.  تحقيق مان اهو به ثابت ٿيو ته تربيت، ماحول ۽ سکيا عملي طور ماڻهو

جيترا خاندان ۽ بڻ  جا مونجهارا آهن انهن کي منهن ڏيڻ .  کي بدلائي ٿي
 .لا ذهانت جا مختلف پرت وڌائڻ ضروري آهن

3.    پنهنجو پاڻ کي سڃاڻڻ ۽ ڳولڻ لاEQ  ۽ PQ اهم كردار ادا كري ٿي  . 
زندگي  ۾ گهڻيون ئي شيون سيکاري  نٿيون سگهجن پر سکي سگهجن  .4

 وغيره . ٿيون، مثال ليڈر شپ، پيار، ضمير، انساني رويا، روحاني قدر

شخصيت کي گهڻ رخو  ۽ پراسر بنائڻ لا مادي حالتن جي محتاجي جي   .5
سوچ سان عمل بدلبو، .    بجا، پنهنجي سوچ بدلائڻ جي ضرورت آهي

عمل سان عادت بدلجندي، عادت سان كردار بدلبو ۽ كردار سان 
 . قسمت بدلبي

ماڻھو جو تصور   )    Genius(  شاھ لطيف وٽ عام ماڻھو کان وٺي ڏاهي  .6
 . موجود آهي

شاھ جي كردارن جي كھاڻي ھك مخصوص سماج جي قدرن ۽ روايتن  .7
 SQ ۽ EQکان وٺي لازوال آفاقي قدرن جي كھاڻي آهي كن كردارن جي 
 .  كمزور آهي پر كي قدر سماجي روايتن مطابق وهنوار  رکن ٿا

 جا معيار الڳ PQ ۽ IQ ،EQ ،SQتحقيق مان ثابت ٿيو تـ واپاري قدرن مطابق 
مثال طور  سهڻي ۽ سسئي .  آهن پر آفاقي ۽ روحاني قدرن ۾ ذهانت جا معيار الڳ  آهن

 SQبظاهر تـ دنيا جي وهنوار کان هٹي، غير عقلي كم كن ٿيون پر حقيقت ۾ اها سندن 
دنيا جا وڏا انقلابي  ۽ .    ئي آهي جا هنن کي ايڎو وڏو قدم کڻڻ تي آماده كري ٿي

فلسفي جيكي دنيا کي بدلائڻ جا خواب ڏسندا آهن ۽ عملي طرح دنيا کي بدلائڻ جي 
مثال طور  .     ذهانت جو درجو بلند هوندو آهيSQ ۽ EQجدوجهد كندا آهن انهن جي 

سنڌ ۾ شاھ .    مهاتما گانڌي، كارل ماركس، مدر ٹريسا، آئينسٹائن، اهڑا كردار هئا
 .  مضبوط ترين هئيSQ ۽ EQلطيف اهڑو كردار آهي جنهن جي 

تحقيق مان اهو به ثابت ٿيو ته وحدت الوجودي فكر جو بنياد،  ذهانت جي 
ٻنهي جي وچ واري كڑي .   عقلي پرت بجا، روحانيت ۽ عشق  جي پرت تي رکيل آهي

SQ  آهي جنهن كري هر صوفي جي SQ مضبوط  هوندي آهي . 
 

 حوالا
1. Empathy: Since empathy involves understanding the emotion states of 

other people, the way it is characterized is derivative of the way emotions 
themselves are characterized. If for example, emotions are taken to be 
centrally characterized by bodily feelings, then grasping the bodily feel-
ings of another will be central to empathy. On the other hand, if emotions 
are more centrally characterized by a combination of beliefs and desires, 
then grasping these beliefs and desires will be more essential to empathy. 

The ability to imagine oneself as another person is a sophisticated imagi-
native process. However the basic capacity to recognize emotions is 
probably innate and may be achieved unconsciously. Yet it can be trained, 
and achieved with various degrees of intensity or accuracy. 

2. Stephen R covey  The 8th habit from effectiveness to greatness  P52 Simon 
& Schuster London .2004 

3. William Bloom, “Endorphin Effect” P112 UK Judy piakus publication 
2001. 

